
   Transkription von Stadtbucheintrag BRG 1499a
   Ort, Datierung: Burg bei Magdeburg, 1499

   Signatur: Stadtarchiv Burg, Stadtbuch A, S.35

  

 

Item Anno d[o]m[ini] millesimo quadringentesimo nonagesimo nono hefft / de Rath alsße
Burg(er)meister Steffenn [gereckenn]1 vnnd Claweß [Schermen]2 sampt den Rath/manne(n)medt
Drewes Bomgardenn deß ackerß halue(n) van kone deßmar [?] / wegenn gotßelugn [?] vor dragenn szo
dath genanter Bomgarde schal vnd(e) / will alle jar vij sc(hillinghe) s(...) dar van geue(n) vnd(e) alle
tinße weß dar up / mede Betale(n) vnnd(e) vthgeue(n) Dar up hefft ehm de Rath / de saue(n)
morge(n) landiß vj Jar(e) lanck to gesecht actam ahm dage / [...]sioniß anno qo /
 

Ze merckenn dat na cristi vnnseß herenn geborth vierteynhundirt dar na Inn / Sauenn  vnnd(e)
negentigestenn Jare durch vnnß borg(er)meyster vnnd(e) / Rathmann(en) Inn Bewillinge der gantzenn
gemeynheyt h[efft] Beslatenn / desse nagescreuenn vordracht welk borger Inn vnser stat anderhalue(n)
/ wispel gebruwet [?] Scal dem Rade dar va(n) geue(n) vj schillinge vnd(e) nicht ehr / vuder legenn , he
hebbe denne dat gelt dem(e) Rade gegeuenn up / de leuene vnnd(e) syn trynkenn entfangenn Item vor
dem wispel / iiij ß(chillinge) vor dem halue(n) wispel ij ß(chillinge) vnnd szo vortann nam(e) antall /
vnd(e) stede synn trynkenn entfangenn Item wie molt vorkofft dem(e) / Rade ij ß(chillinge) to der
Briße dem(e) Rade gegeue(n) scal , vnd(e) furder hoger / effte syder name andeyl Item wie ock ock ein
halff foder / fromdt ber(e) Inn lecht dem(e) Rade dar vann iiij ß(chillinge) scal geuenn / Item van me
ferdel ij van der tun(n)e j Item van eine(n) ahm / winß dem(e) Rade geue(n) iiij ß(chillinge) vnnd(e) vj
[...] scalen ein stancke(n) / geldenn vnnd desße vorberorde Stuckenn punckte vnd(e) artikel scalen /
Ithlick Innwanre vnnd(e) Borger by syne(n) ede stede vnd(e) faste / ßunder wedderßage holdenn
vnnd(e) effte wie anders gefunde(n) werde / schal ßo hoch alße dat gadt dar mede he auer treden hebbe
/ vorfallenn synn vnnd(e) ernstlikenn gestraffet werdenn /
 

[Ordenange von den / Brawen , Vnd Zyn [?] gelt(un)g / von den Ingelerhe / Biere vnd weine / ]3

 
 
 
______________

1 nachträglich über den Text eingefügt
2 nachträglich über Text eingefügt
3 von anderer Hand ergänz

